
pAdukApa nchakaM

ஶிவோக்தம் பாது³காபஞ்சகம்

ப்³ரஹ்மரந்த்⁴ரஸரஸீருஹோத³ரே
நித்யலக்³நமவதா³தமத்³பு⁴தம் ।

குண்ட³லீவிவரகாண்ட³மண்டி³தம்
த்³வாத³ஶார்ணஸரஸீருஹம் ப⁴ஜே ॥ 1॥

தஸ்ய கந்த³லிதகர்ணிகாபுடே
க்லு’ப்தரேக²மகதா²தி³ரேக²யா ।

கோணலக்ஷிதஹலக்ஷமண்ட³லீ-

பா⁴வலக்ஷ்யமவலாலயம் ப⁴ஜே ॥ 2॥
தத்புடே படுதடி³த்கடா³ரிம-
ஸ்பர்த்³த⁴மாநமணிபாடலப்ரப⁴ம் ।

சிந்தயாமி ஹ்ரு’தி³ சிந்மயம் வபு-
ர்நாத³பி³ந்து³மணிபீட²மண்ட³லம் ॥ 3॥

ஊர்த்⁴வமஸ்ய ஹுதபு⁴க்ஶிகா²த்ரயம்
தத்³விலாஸபரிவ்ரு’ம்ஹணாஸ்பத³ம் ।

விஶ்வக⁴ஸ்மரமஹோச்சிதோ³த்கடம்
வ்யாம்ரு’ஶாமி யுக³மாதி³ஹம்ஸயோ:॥ 4॥

தத்ர நாத²சரணாரவிந்த³யோ:
குங்குமாஸவபரீமரந்த³யோ: ।

த்³வந்த்³வமிந்து³மகரந்த³ஶீதலம்
மாநஸம் ஸ்மரதி மங்க³ளாஸ்பத³ம் ॥ 5॥

நிஸக்தமணிபாது³காநியமிதாக⁴கோலாஹலம்
ஸ்பு²ரத்கிஸலயாருணம் நக²ஸமுல்லஸச்சந்த்³ரகம் ।

பராம்ரு’தஸரோவரோதி³தஸரோஜஸத்³ரோசிஷம்
ப⁴ஜாமி ஶிரஸி ஸ்தி²தம் கு³ருபதா³ரவிந்த³த்³வயம் ॥ 6॥

ஶிவோக்தம் பாது³காபஞ்சகம்

பாது³காபஞ்சகஸ்தோத்ரம் பஞ்சவக்த்ராத்³விநிர்க³தம் ।
ஷடா³ம்நாயப²லப்ராப்தம் ப்ரபஞ்சே சாதிது³ர்லப⁴ம் ॥ 7॥
இதி ஶிவப்ரோக்தம் பாது³காபஞ்சகம் ஸம்பூர்ணம் ॥
॥ ௐ தத் ஸத் ॥

